
ИНСПЕКЦИСКИ СОВЕТ

Врз основа на член 36 од Законот за инспекциски надзор („Службен весник на 
Република Северна Македонија“ бр. 102/19), Инспекцискиот совет донесе

ПРАВИЛНИК ЗА ФОРМАТА И СОДРЖИНАТА НА РЕГИСТРИТЕ, КАКО И 
НАЧИНОТ НА ВОСПОСТАВУВАЊЕ, КОРИСТЕЊЕ И СОДРЖИНАТА НА 

ИНФОРМАЦИСКИОТ СИСТЕМ ЗА ИНСПЕКЦИСКИ НАДЗОР

Член 1
Со овој правилник се пропишуваформата и содржината на регистрите,како и начинот 

на воспоставување, користење и содржината на информацискиот систем за инспекциски 
надзор.

Член 2
Одделни изрази употребени во овој правилник го имаат следново значење:
1) „Информациски систем“ е сет од хардвер, софтвер, податоци и комуникациска 

технологија, организиран како единствен централен систем за поврзување (преку 
интернет врска) на инспекциските служби и другите органи и институции;

2) „Главен администратор“ е лице вработено во Инспекцискиот совет кое го 
администрира информацискиот систем и има највисоки кориснички привилегии во 
системот;

3) „Локален администратор“ е лице вработено во инспекциската служба кое ја следи и 
координира оперативноста на информацискиот систем на ниво на инспекциска служба и 
учествува во планирањето за унапредување и развој на системот;

4) „Корисник на информацискиот систем“ е лице вработено во инспекциската служба 
или во друг орган и институција, на кое му е доделен пристап за користење на 
функционалностите на информацискиот систем и

5) „Изведувач“ е правно лице со кое Инспекцискиот совет има склучено договор за 
одржување и надградба на софтверската програма.

Член 3
Информацискиот систем овозможуваобработка (внес, измена и/или размена) на 

податоци од страна на корисниците од инспекциските служби, заради унифицирано, 
ефикасно и ефективно планирање, спроведување, затворање и документирање на 
инспекцискиот надзор, како и за размена и користење на податоци со и од други органи и 
институции, во врска со испекцискиот надзор.

Член 4
(1) Информацискиот систем се воспоставува,управува и одржуваод страна на 

Инспекцискиот совет (во натамошниот текст: Советот).
(2) Советот овозможува користење на информацискиот систем наинспекциските 

служби од Законот за инспекциски надзор идруги органи и институции врз основа на 
протокол за соработка.

Член 5
(1) Главниот администратор ги регистрираво информацискиот систем, локалните 

администратори и корисниците од другите органи и институции.

(2) Локалниот администратор ги регистрира корисниците на информацискиот систем 
во инспекциските служби.

(3) Корисничкото име и лозинката за пристап до информацискиот систем од страна на 
корисникот, се обезбедуваат преку информациските системи за единствена најава.

Член 6
Информацискиот систем содржи повеќе модули, вклучувајќи:
1) Планирање на инспекциски надзор со најмалку следните функционалности:
- проценка на ризик,
- листа за проверка,
- годишен и месечен планза инспекциски надзор,
- налог за вршење на вонреден надзор,
- комуникација со субјект на надзор,
2) Спроведување на инспекциски надзор со најмалку следните функционалности:
- записник за земање примерок,
- потврда за одземени предмети,
3) Затворање на инспекциски надзор со најмалку следните функционалности:
- записник за извршен инспекциски надзор,
- решение за изречена инспекциска мерка, 
- прекршочен платен налог,
- барање за поведување прекршочна постапка,
- кривична пријава,
4) Документирање на инспекциски надзор, со најмалку следните функционалности:
- евидентирање во инспекциската евиденција,
- комплетирање на досието на субјектот на инспекциски надзор,
- планирање на контролен инспекциски надзор,
- известување на други инспекциски служби,
5) Обука на инспектори и кандидати за инспектори,со најмалку следните 

функционалности:
- креирање на е-обука,
- спроведување на е-обука,
- проверка на стекнати знаења преку е-обука,
- испит за стекнување со лиценца – општ дел,
6) Регистар на субјекти на надзор,
7) Регистрите од член 11од овој правилник,
8) Корисничка поддршка и
9) Статистички и други извештаи вклучувајќи:
- шестмесечен извештај за работа на инспекциските служби и
- годишен извештај за работа на инспекциските служби.

Член 7
(1) Корисник на информацискиот систем од Инспекцискиот совет внесува податоци во 

модулите од член 6 точки 5), 7), 8) и 9) од овој правилник.
(2) Корисник на информацискиот систем од инспекциска служба внесува податоци во 

модулите од член 6 точки 1), 2), 3), 4), 6) и 9)од овој правилник.

Член 8
(1) Инспекциската служба управува со податоцитекои ги внела во информацискиот 

систем и овозможува нивна размена со инспекциските служби и другите органи и 
институции, корисници на информацискиот систем.

(2) Другите органи и институции обезбедуваат податоци од своите бази, кои се 
потребни за вршењето на инспекцискиот надзор и/или за обработка на податоците во 
информацискиот систем.

Член 9
(1) Советот се грижи за одржувањето и надградувањето на софтверскиот и 

хардверскиот дел од информацискиот систем.
(2) Советот обезбедува корисничка поддршка за локалниот администратор и 

корисниците на информацискиот систем од другите органи и институции. 
(3) Локалниот администраторобезбедува корисничка поддршка на корисниците на 

информацискиот систем од инспекциската служба.

Член 10
(1) Советот воспоставува и применува технички, физички и организациски мерки за 

заштита на сите податоци во информацискиот систем од ризиците кои може да го загрозат 
неговото функционирање, согласно прописите со кои се уредува заштитата на личните 
податоци и електронската идентификација.

(2) Инспекциската служба, корисник на информацискиот систем воспоставува и 
применува технички и организациски мерки за заштита на податоците кои ги внесува и 
обработува во информацискиот систем согласно прописите со кои се уредува заштитата 
на личните податоци.

Член 11
(1) Во рамки на информацискиот систем,Советот воспоставува и одржува регистри за:
1) Регистар на закони и подзаконски според области на инспекциски надзор,
2) Регистар на инспекциски служби, вклучувајќи раководно лице,
3) Регистар на видови на инспектори,
4) Регистар на инспектори,
5) Регистар на лиценци за инспектор,
6) Регистар на  извршени инспекциски надзори и
7) Регистар на претставки и предлози.
(2) Регистрите од став (1) на овој член се водат во електронска форма. 
(3) Формата и содржинатана регистрите од став (1) на овој член се дадени во Прилозите 

број 1, 2, 3, 4, 5, 6 и 7, кои се составен дел на овој правилник. 

Член 12
Со денот на влегувањето во сила на овој правилник престанува да важи Правилникот за 

видот, формата и содржината на регистрите од интерес на Инспекцискиот совет 
(„Службен весник на Република Македонија“ бр. 44/15).

Член 13
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

       Бр.01-1101/1 Претседател
23 декември 2019 година                       на Инспекциски совет,

 Скопје м-р Магдалена Филиповска-Грашкоска,с.р.

